
Завяршылася навучанне работнікаў музеяў, што праходзіла у рамках праекта Nr. LLB-2-208 “Museum Gateway”.
Са снежня 2013 года, у рамках праекта Nr. LLB-2-208 “Museum Gateway” (“Музейныя вароты”), праводзілася навучанне работнікаў музеяў. Мэта праекта – паляпшэнне кампетэнцыі работнікаў музеяў, распрацоўка сумесных прадуктаў турызму музеяў, паляпшэнне інфраструктуры і экспазіцыі музеяў, а таксама распрацоўка і ўкараненне маркетынгавых мерапрыемстваў. Падчас рэалізацыі праекта прадугледжана: адкрыццё новага музея ў Латгаліі, паляпшэнне экспазіцый і інфраструктуры 19 музеяў Латвіі, Літвы і Беларусі, аснашчэнне музеяў сучасным камп’ютарным і спецыялізаваным абсталяваннем, распрацоўка новых латвійска-літоўска-беларускіх трансгранічных турыстычных маршрутаў і турыстычных карт на 6 мовах, а таксама іншыя важныя мерапрыемствы для развіцця сферы турызму. У праведзеным навучанні, якое праходзіла ў рамках праекта Nr. LLB-2-208 “Museum Gateway”, прынялі ўдзел 52 супрацоўнікі музеяў з Латгальскага рэгіёна Латвіі, з Уценскагараёна Літвы і Полацкага раёна Беларусі. Мэта навучання – павышэнне ўзроўню кампетэнцыі супрацоўнікаў музеяў. У рамках навучання былі праведзены 3 семінары:

Навучальны семінар № 1 па тэме “Творчае мысленне. Візуальныя камунікацыі. Падрыхтоўка экспазіцый музеяў” праводзіўся з 9 па 13 снежня 2013 г. ў г. Уцена (Літва).

Навучальны семінар № 2 па тэме “Асноўныя ўмовы эканамічнай дзейнасці. Інфармацыйныя і камунікацыйныя тэхналогіі. Маркетынг прадуктаў турызму” праводзіўся з 27 па 30 студзеня 2014 г. у г. Даўгаўпілс (Латвія).
Навучальны семінар № 3 па тэме “Навучанне экскурсаводаў” праводзіўся з 24 па 28 лютага 2014 г. у Полацку (Беларусь).

Удзельнікі семінараў станоўча ацанілі праведзеныя праграмы навучання. Атрыманыя веды і навыкі яны выкарыстаюць у сваёй паўсядзённай рабоце, прапаноўваючы кліентам больш якасныя і сучасныя турыстычныя прадукты.

Кіраўнік праекта “Museum Gateway” спадарыня Івета Мукане прызнала: “Навучанне супрацоўнікаў музеяў дае як тэарэтычныя веды, так і практычныя навыкі, якія ў далейшым будуць спрыяць паляпшэнню экспазіцый музеяў, паляпшэнню кампетэнцыі работнікаў сферы турызму”. 
Навучанне праводзілася ў рамках праекта Nr. LLB-2-208 “Музейныя вароты” трансгранічнай праграмы супрацоўніцтва Латвіі, Літвы і Беларусі. Агульны бюджэт праекта 1 428 494,77 EUR. 90 % ад гэтай сумы – 1 285 645,27 EUR – суфінансаванне Еўрапейскага інструмента добрасуседства і партнёрства трансгранічнай праграмы супрацоўніцтва Латвіі, Літвы і Беларусі. 

Змест дадзенай публікацыі з’яўляецца прадметам выключнай адказнасці Латгальскага рэгіёна планавання і ніякім чынам не можа адлюстроўваць афіцыйнай пазіцыі Еўрапейскага саюза.

